პროექტი
საქართველოს მთავრობის
განკარგულება № 
2017 წლის                                       ქ. თბილისი
საქართველოსა (საქართველოს შრომის, ჯანმრთელობისა და სოციალური დაცვის სამინისტროს სახით) და გილიად საიენს, ინკ. („გილიადი“) (Gilead Sciences, Inc. („Gilead“) შორის გასაფორმებელი დოკუმენტის პროექტის მოწონების თაობაზე
1. „გრანტების შესახებ“ საქართველოს კანონის მე-3 მუხლის პირველი პუნქტის „ა“ ქვეპუნქტისა და „აღმასრულებელი ხელისუფლების შესაბამისი დაწესებულებებისა და სახელმწიფო კონტროლს დაქვემდებარებული საჯარო სამართლის იურიდიული პირების მიერ გრანტებთან დაკავშირებით გასატარებელ ღონისძიებათა შესახებ“ საქართველოს მთავრობის 2011 წლის 14 მარტის №126 დადგენილების შესაბამისად, მოწონებულ იქნეს საქართველოსა (საქართველოს შრომის, ჯანმრთელობისა და სოციალური დაცვის სამინისტროს სახით) და გილიად საიენს, ინკ. („გილიადი“) (Gilead Sciences, Inc. („Gilead“)  შორის ხელმოსაწერი დოკუმენტის პროექტი. 
2. ცნობად იქნეს მიღებული, რომ ამ განკარგულების პირველი პუნქტით გათვალისწინებულ დოკუმენტში შესაბამისი პირობების დაზუსტება, მასში ცვლილებებისა და დამატებების შეტანა ან მის მოქმედებასთან დაკავშირებული სხვა საკითხების კორექტირება მის ხელმოწერამდე ან ხელმოწერის შემდეგ არ საჭიროებს საქართველოს მთავრობასთან დამატებით შეთანხმებას. 

პრემიერ-მინისტრი                                                            გიორგი კვირიკაშვილი
  





განმარტებითი ბარათი
,,საქართველოსა (საქართველოს შრომის, ჯანმრთელობისა და სოციალური დაცვის სამინისტროს სახით) და გილიად საიენს, ინკ. („გილიადი“) (Gilead Sciences, Inc. („Gilead“) შორის გასაფორმებელი დოკუმენტის პროექტის მოწონების თაობაზე“ 
საქართველოს მთავრობის განკარგულების პროექტზე: 

	1. ინფორმაცია სამართლებრივი აქტის პროექტის შესახებ
საქართველოს შრომის, ჯანმრთელობისა და სოციალური დაცვის სამინისტროს მიერ C ჰეპატიტის მართვის სახელმწიფო პროგრამის განხორციელების  უზრუნველყოფისათვის ღონისძიება გრძელდება უწყვეტად და ითვალისწინებს მოცვის შემდგომ გაფართოვებას C ჰეპატიტის სრულ ელიმინაციამდე.  
ამავდროულად, წარმოდგენილი საგრანტო წერილის გაფორმების ფარგლებში, დაგეგმილია მასობრივი სკრინინგი, რომელიც გულისხმობს ახალი შემთხვევების გამოვლენას.
[bookmark: _GoBack]2016 წლის 21 ივლისის N1455 განკარგულების შესაბამისად, საქართველოს მთავრობამ მოიწონა საქართველოსა (საქართველოს შრომის, ჯანმრთელობისა და სოციალური დაცვის სამინისტროს სახით) და გილიად საიენს, ინკ. („გილიადი“) (Gilead Sciences, Inc. („Gilead“)  შორის ხელმოსაწერი დოკუმენტის პროექტი, რომელიც C ჰეპატიტის მაღალი ავადობის, დიაგნოსტიკის, მკურნალობისა და პრევენციის სერვისებზე გეოგრაფიული ხელმისაწვდომობის გაუმჯობესების მიზნით, მიზნად ისახავდა ქ. ზუგდიდში (სამეგრელო ზემო-სვანეთის რეგიონი) სკრინინგ-ცენტრის შექმნას.
 ზემოაღნიშნული პროექტის ფარგლებში დონორმა დააფინანსა ქ. ზუგდიდში სკრინინგ-ცენტრის  სამშენებლო სამუშაოების ხარჯები 300 192.00 აშშ დოლარის ოდენობით,  ხოლო ცენტრის აღჭურვის ხარჯები - 341 730.00  აშშ დოლარის ოდენობით, სულ  641 922 აშშ დოლარის ოდენობით.  
მოცემული თანხებიდან აუთვისებელი დარჩა 99 000  აშშ დოლარი (238 894.78 ლარი), მოცემული საგრანტო წერილის გაფორმების მიზანია სწორედ აღნიშნული თანხის გადამისამართება სხვა ღონისძიებების დასაფარად. კერძოდ, C ჰეპატიტის გაფართოებული სკრინინგის უზარუნველსაყოფად, რის თაობაზეც, დონორის მიერ გამოითქვა თანხმობა და შემოთავაზებული იქნა მოცემული საგრანტო შეთანხმების გაფორმება.
	2. პროექტის მიღებით გამოწვეული საფინანსო-ეკონომიკური გაანგარიშება     

	პროექტის განხორციელება დაკავშირებული არ არის სახელმწიფო ბიუჯეტიდან დამატებითი ხარჯების გამოყოფასთან.
	3. პროექტის მოსალოდნელი შედეგები
	პროექტი მიმართულია C ჰეპატიტის მაღალი ავადობის, დიაგნოსტიკის, მკურნალობისა და პრევენციის სერვისებზე ხელმისაწვდომობის გაუმჯობესებისკენ და ამ მიზნით, ითვალისწინებს წარმოდეგნილი საგრანტო წერილის გაფორმებას, რომლის ფარგლებშიც, დაგეგმილია გაფართოებული, მასობრივი სკრინინგის ღონისძიებები, რომელიც გულისხმობს ახალი შემთხვევების გამოვლენას.
           4. პროექტის განხორციელების ვადები
	  პროექტის განხორციელება დაიწყება შესაბამისი დოკუმენტის ხელმოწერისთანავე. 
	 5. პროექტის ავტორი და წარმდგენი
	პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.

